
PKR.nr.763/16

NË EMËR TË POPULLIT 

GJYKATA THEMELORE NË PRISHTINË - Departamenti për Krime të Rënda, Kryetari i trupit gjykues Gëzim Ademi, me anëtarët e trupit gjykues - gjyqtarët: Gazmend Bahtiri dhe Allten Murseli, me pjesëmarrjen e bashkëpunëtorit profesional Albrim Kastrati, në çështjen penale të të akuzuarve K.N. dhe M.L., për shkak të veprës penale në bashkëkryerje  Blerja, posedimi, shpërndarja dhe shitja e paautorizuar e narkotikëve, substancave psikotrope dhe analoge nga neni 273, paragrafi 1 lidhur me nenin 31 të KPRK-së sipas aktakuzës së Prokurorisë Themelore në Prishtinë – Departamenti për Krime të Rënda PP.I.nr.467/2016 të datës 22.12.2016,  të cilën vepër në shqyrtim gjyqësor, në fjalën përfundimtare Prokurori i Shtetit e bën ri kualifikimin në veprën penale Posedim i paautorizuar i narkotikëve, substancave psikotrope ose analoge nga neni 275, paragrafi 1 të KPRK-së (Kodi nr.04/L-082), pas mbajtjes së shqyrtimit gjyqësor publik me datën 20.05.2024, në të cilën kanë qenë të pranishëm Prokurori i Shtetit A. H., i akuzuari K.N. me mbrojtësen e tij sipas autorizimit av.T. Xh. dhe i akuzuari M.L. me mbrojtësen e tij sipas autorizimit Av. M. S., me po të njëjtën datë mori dhe publikisht shpalli, ndërsa me datë 21.05.2024 përpiloi këtë: 

A K T GJ Y K I M

Të akuzuarit:
K.N., nga i ati Rr. dhe e ëma M., e gjinisë H., i lindur më ..., në P.,  me vendbanim në fshati B., Komuna e P., me numër personal ..., ka të kryer shkollën e mesme,  i pa martuar, me profesion agjent i thirrjeve në “C.C.”, i gjendjes së dobët ekonomike, Shqiptar, shtetas i Republikës së Shqipërisë.

M.L., nga i ati Sh. dhe e ëma Sh.e., e gjinisë M., i lindur më ..., në P.,  me vendbanim në fshati B., Komuna e P., me numër personal ..., ka të kryer shkollën e mesme, i pamartuar, punëtor në pompën e derivateve “Sh.”, i gjendjes së dobët ekonomike, Shqiptar, shtetas i Republikës së Shqipërisë.

Gjykata, në mbështetje të nenit 362 par.1 nën paragraf 1.3 të KPPRK-së; 

REFUZOHET AKTAKUZA

Sepse:
Pa autorizim e me qëllim shitjes pas marrëveshjes paraprake të pandehurit K.N. dhe M.L. kanë poseduar narkotik të cilët janë shpallur të rrezikshme ashtu që me datë 04.062016 rreth orës 17:00 prapa E. në afërsi të qebaptores “T.” pasi që më parë kishte ndodhur një rrahje ne mes të pandehurve dhe personave NN, kur policia ka marrë informacionin ka shkuar në vend ngjarje dhe gjatë kontrollës se kryer tek disa pemë nën disa copëza betoni kanë gjetur të fshehura substanca narkotike të llojit Marihuan me peshë 16.9gr, një (1) mbyllës metali ku në brendi ishin nëntë (9) qese të vogla të mbushura me pluhur ngjyrë e bardhë të llojit Amfetamin të përzier me Kafein me peshë 4.97gr, dhe një (1) qese e hapur me peshë prej 0.1gr, po ashtu e llojit Amfetamin të cilën sasi të substancave narkotike të pandehurit e kishin përgatitur për shitje e te cilën e të cilën e kanë fshehur nën copëza të betonit dhe gjatë vëzhgimit të vendit të ngjarjes nga policia kanë vërejtur të pandehurin K.N. duke kërkuar narkotikët që kishin fshehur për ti marrë dhe posa ka vërejtur policinë i pandehuri K.N. ka filluar të ik ku më pas Policia ka arritur që ta arrestojnë dhe pas arrestimit i njëjti ka deklaruar se narkotikët janë fshehur me të pandehurin M.L. dhe substanca narkotike është e tij. 

Me këtë në bashkëkryerje kishin për të kryer veprën penale Posedimi i paautorizuar i narkotikëve, substancave psikotrope ose analoge nga neni 275, paragrafi 1 lidhur me nenin 31 të KPRK-së (Kodi nr.04/L-082).

Urdhërohet konfiskimi i sendeve, dhe atë: 
Substanca narkotike e llojit, Marihuan me peshë 16.9gr, një (1) mbyllës metali ku në brendi ishin nëntë (9) qese të vogla të mbushura me pluhur ngjyrë e bardhë të llojit Amfetamin të përzier me Kafein me peshë 4.97gr, dhe një (1) qese e hapur me peshë prej 0.1gr.

Shpenzimet e procedurës penale bien në barrë të mjeteve buxhetore të kësaj Gjykate.

A r s y e t i m

Rrjedha e procedurës:
Prokuroria Themelore në Prishtinë, ka ngritur aktakuzën me numër PP/I.nr.467/2016 të datës 22.12.2016, ndaj të akuzuarve K.N. dhe M.L., për shkak të veprës penale në bashkëkryerje  Blerja, posedimi, shpërndarja dhe shitja e paautorizuar e narkotikëve, substancave psikotrope dhe analoge nga neni 273, paragrafi 1 lidhur me nenin 31 të KPRK-së (Kodi nr.04/L-082).

Pasi që të akuzuarit nuk e kanë pranuar fajësinë në seancën e shqyrtimit fillestar të datës 09.06.2020 për veprën penale sipas aktakuzës, të njëjtëve konform dispozitave ligjore iu është dhënë mundësia e paraqitjes se kundërshtimit te provave dhe kërkesës për hedhje te aktakuzës, për të cilin mbrojtësi të pandehurit ka paraqitur kundërshtimin e provave dhe kërkesën për hedhje e aktakuzës me datë 05.08.2020, ku Gjykata me Aktvendimin  PKR.nr.763/2016 të datës 11.08.2020, ka refuzuar si të pa bazuar kundërshtimin e provave dhe kërkesën për hedhje te aktakuzës. Pastaj, Gjykata ka caktuar dhe mbajtur seancat për shqyrtimin gjyqësore të kësaj lënde, duke filluar me fjalën hyrëse te palëve, paraqitjen e provave dhe administrimin e tyre dhe fjalën përfundimtare.

Prokurori i Shtetit, në seancën e shqyrtimit gjyqësor të mbajtur më datë 20.05.2024 në fjalën përfundimtare e ka bërë ri kualifikimin e veprës penale nga vepra penale Blerja, posedimi, shpërndarja dhe shitja e paautorizuar e narkotikëve, substancave psikotrope dhe analoge nga neni 273, paragrafi 1 lidhur me nenin 31 të KPRK-së (Kodi nr.04/L-082) në veprën penale në bashkëkryerje Posedim i paautorizuar i narkotikëve, substancave psikotrope ose analoge nga neni 275, paragrafi 1 të KPRK-së, e lidhur me nenin 31 të KPRK-së.

Fjala përfundimtare: 
Në seancën e shqyrtim gjyqësor të datës 20.05.2024, Prokurori i Shtetit në fjalën përfundimtare ka deklaruar se, në bazë të provave që gjenden në shkresa të lëndës dhe që u proceduan gjatë shqyrtimit gjyqësor, arriti të vërtetohet vepra penale Posedim i paautorizuar i narkotikëve, substancave psikotrope ose analoge nga neni 275, paragrafi 1 të KPRK-së dhe jo vepra për të cilën janë akuzuar Blerja, posedimi, shpërndarja dhe shitja e paautorizuar e narkotikëve, substancave psikotrope dhe analoge nga neni 273, paragrafi 1 lidhur me nenin 31 të KPRK-së.

Meqenëse Prokurori i Shtetit në këtë fazë të shqyrtimit gjyqësor e ka bërë ri kualifikimin e veprës penale nga vepra penale Blerja, posedimi, shpërndarja dhe shitja e paautorizuar e narkotikëve, substancave psikotrope dhe analoge nga neni 273, paragrafi 1 lidhur me nenin 31 të KPRK-së në veprën penale Posedim i paautorizuar i narkotikëve, substancave psikotrope ose analoge nga neni 275, paragrafi 1 të KPRK-së (Kodi nr.04/L-082), gjykata vërejti se kjo vepër penale dyshohet të jetë kryer më datë 04.06.2016, e që dënueshmëria për këtë vepër penale parashihet me gjobë dhe me burgim prej 1 deri në 3 vite. Andaj, pas analizimit gjykata vlerëson se për këtë vepër penale ka arritur parashkrimi absolut i ndjekjes penale më datë 04.06.2022.

Gjykata në shqyrtim gjyqësor ka administruar këto prova materiale, Foto albumi i datës 04.06.2016, Lista e dëshmive e datës 04.06.2016 dhe Raporti i ekspertimit nga Agjencia e Kosovës për Forenzikë e datës 14.12.2016. po ashtu në shqyrtim gjyqësorë ka dëgjuar dëshmitaret, A. H. N. S. dhe R. Sh.

Me qene se Prokurori i Shtetit e ka bere rikualifikimin nga vepra penale Blerja, posedimi, shpërndarja dhe shitja e paautorizuar e narkotikëve, substancave psikotrope dhe analoge nga neni 273, paragrafi 1 lidhur me nenin 31 të KPRK-së (Kodi nr.04/L-082) në veprën penale në bashkëkryerje Posedim i paautorizuar i narkotikëve, substancave psikotrope ose analoge nga neni 275, paragrafi 1 të KPRK-së, e lidhur me nenin 31 të KPRK-së, Gjykata i shqyrtoj shkresat e lëndës dhe konstatoj se të pandehurit  K.N. dhe M.L.  veprën penale, dyshohet ta kenë kryer me datë 04.06.2016 dhe që nga ajo kohë, koha e kryerjes, e deri me tani kanë kaluar me rreth tetë (8)  vite. 

Gjykata, pas shikimit te lendes ka konstatuar se në këtë lëndë penale ka arritur parashkrimi absolut i ndjekjes penale për të pandehurit K.N. dhe M.L. , për shkak të veprës penale Posedim i paautorizuar i narkotikëve, substancave psikotrope ose analoge nga neni 275, paragrafi 1 lidhur me nenin 31 të KPRK-së (Kodi nr.04/L-082).

Në nenin 106 par.1 nënpar.1.5 të KPRK-së, është përcaktuar se ndjekja penale nuk mund të ndërmerret nëse kanë kaluar tri (3) vjet nga kryerja e veprës së dënueshme me më shumë se një vjet burgim;  Ndërsa, neni 107 par. 8  përcakton se,  ndjekja penale ndalohet në çdo rast kur të 

ketë kaluar dyfishi i kohës së afatit të parashkrimit (ndalesa absolute mbi ndjekjen penale), ndërsa në rastin konkret të pandehurit K.N. dhe M.L.  janë akuzuar me dyshim se kanë kryer veprën penale: Posedim i paautorizuar i narkotikëve, substancave psikotrope ose analoge nga neni 275, paragrafi 1 të KPRK-së, e lidhur me nenin 31 të KPRK-së, ku përcaktohet se dënohet me burgim prej një (1) viti deri në tre (3) vjet, ndërsa vepra penale dyshohet se është kryer me datën 04.06.2016 dhe që nga ajo kohë kanë kaluar mbi gjashtë (6) vite, e qe ka kaluar dyfishi i kohës qe kërkohet për arritjen e parashkrimit, çka do të thotë se ka arritur parashkrimi absolut i ndjekjes penale në bazë të nenit 107 par.8 lidhur me nenin 106 par.1 nënpar.1.5 të KPPK-së. Parashkrimi absolut ne këtë rast penal ka arritur me datën 04.06.2022, ngase brenda kësaj periudhe kohore nuk ka përfunduar ndjekja penale.

Andaj, gjykata në bazë të nenit 362 paragrafi 1 nënparagrafi.1.3 të KPPRK-së, refuzoi aktakuzën për vepër penale Posedim i paautorizuar i narkotikëve, substancave psikotrope ose analoge nga neni 275, paragrafi 1 lidhur me nenin 31 të KPRK-së (Kodi nr.04/L-082), për shkak se ka arritur parashkrimi absolut i ndjekjes penale, sipas neneve 106 par 1 nen par 1.5 si dhe nenit 107 par 8 të KPRK. 

Konfiskimi:
Gjykata vendimin për konfiskim të substancave narkotike e ka marrë në mbështetje të nenit 275 paragrafi 3 të KPRK-së.

Shpenzimet e procedurës:
Vendimin për shpenzimet e procedurës, gjykata e ka marrë në bazë të nenit 453 paragrafi 1 të KPPRK-së.

Gjykata, nga arsyet e cekura si më lartë e bazuar ne nenin 362 te KPPRK-së, vendosi si në dispozitiv të këtij aktgjykim.

GJYKATA THEMELORE NË PRISHTINË
Departamenti për Krime të Rënda
PKR.nr.763/2016, datë: 21.05.2024
 
Bashkëpunëtori profesional                                                        Kryetari i trupit gjykues-gjyqtari 
Albrim Kastrati	 	 	 	 	                                           Gëzim ADEMI

	_________________________

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 ditësh, nga dita e pranimit të aktgjykimit. Ankesa, i drejtohet gjykatës së Apelit në Prishtinë, nëpërmjet kësaj gjykate në kopje të mjaftueshme

